
Annotatsiya 

Kosmetika mavzusi juda dolzarb hisoblanadi, chunki har doim odamlar go'zallik va 

jozibadorlikni saqlashga harakat qilishadi. Ma'lumki, har qanday kosmetologiya mahsuloti turli xil 

xususiyatlarga ega bo'lgan 50 dan ortiq ingredientlarni o'z ichiga olishi mumkin. Amaliyot shuni 

ko'rsatadiki, kosmetika mahsulotlarini ishlab chiqarishda ko'p jihatlarni hisobga olish kerak. Shu 

jumladan, kosmetik vositalar tarkibidagi og’ir va zaharli metallarni mavjud ekanligi achinarli 

holatdir. Tadqiqot ishimizda teri uchun uchun kremlar tarkibidan qo’rg’oshin va mis (II) ionlarini 

inversion voltamperometrik usulda aniqlashda turli tabiatli fon elektrolitlari, bufer aralashmalar, 

eritma pH muhiti va yondosh kationlarning ta’siri o‘rganildi. Olingan natijalarga asoslanib 

kosmetik vositalar tarkibidan qo’rg’oshin va mis (II) ionini aniqlashning inversion 

voltamperometrik usuli ishlab chiqildi. 

Kalit so‘zlar: mikroelement, kosmetik vositalar, qo’rg’oshin, mis (II), fon elektroliti, 

inversion voltamperometriya, yondosh kationlar, elektrokimyoviy sensor. 

 

Kosmetika insoniyat  sivilizatsiyasining boshlanishidan beri odamlar tomonidan ishlatilib 

kelingan. Dastlab, u odatda tabiiy mahsulotlardan iborat edi, ammo tezkor natijalarga erishish uchun 

ta'sirni tezlashtirish uchun og'ir metallar tez-tez kosmetikaga qo'shilib kelinmoqda. Turli xil kosmetika 

mahsulotlarida rux, qo'rg'oshin, kadmiy  va mis kabi og'ir metallar aniqlanadi; ko'pincha rangli 

kosmetika, soch kosmetikasi, yuz-tana parvarishlash mahsulotlari va go'zallik kosmetikasi 

mahsulotlarida. Bu metallar zaharli metallar tarkibiga kiradi. Kosmetikani tananing turli qismlariga 

qo'llash metalllarning shox parda orqali qonga singishiga olib keladi, turli xil biomolekulalarning 

muhim elementlarini to'playdi yoki almashtiradi, bu esa xavfli mexanizmni ishga tushiradi. Olingan 

ma'lumotlar shuni ko'rsatadiki, ba'zi umumiy kosmetika mahsulotlarida zaharli metallar ruxsat etilgan 

chegaradan ko'proq ishlatiladi [1].  

Deyarli har qanday mahsulotning tarkibi iste'molchilar tomonidan kamdan-kam o'qiladi. 

Insoniyatning  yarmi ko'pincha sevimli lab bo'yog'i, kremlar yoki ko'z bo’yoqlari nimadan 

iboratligiga e'tibor bermaydi. Agar bizga brend, qadoqlash, ranglar yoqsa biz uni olamiz. 

Afsuski, kosmetik brendning nomi mashhurligi bilan birga har doim ham xavfsiz va foydali 

emas [2]. 

Yuqoridagi muammolarni xisobga olgan xolda qo’rg’oshin va mis (II) ionining miqdorini 

aniqlash va nazorat qilish uchun yuqori sezgirlikka ega, qulay, tanlab ta’sir etuvchanligi yuqori, 

bir namuna tarkibidan bir vaqtning o‘zida bir necha ionlarni aniqlash imkoniga va tannarxi arzon 

bo‘lgan usulni tanlab olish talab etiladi. Keltirilgan talablarga inversion voltamperometriya usuli 

to‘liq javob beradi. Inversion voltamperometriya usuli bugungi kunda turli tabiiy ob’ektlar 

namunalari analizini amalga oshirishda keng qo‘llanilmoqda, chunki ushbu usulning quyi 

aniqlash chegarasining yuqoriligi, bir vaqtning o‘zida xam sifat xam miqdoriy tahlilni amalga 

oshirish imkoni borligi, tezkorligi va tannarxi arzonligi bilan boshqa usullardan afzalroq 

hisoblanadi, shu sababdan ham biz inversion voltamperometriya usulidan foydalandik [3]. 

Analiz natijalari grafit asosidagi elektrokimyoviy sensor, to‘yingan kaliy xloridli 

solishtirma elektrod, hamda katta yuza sathiga ega yordamchi grafit elektrodidan tuzilgan 

elektrolizyor, kompyuter bilan ta’minlangan ABC-1.1 qurilmasi yordamida qayd qilindi. 

Ish teri uchun krem namunalarini analizga tayyorlashdan boshlandi. Buning uchun teri 

uchun krem namunalaridan olinib, ular quritiladi va fon eritmasi ishtirokida filtrdan o‘tkaziladi, 

hamda o‘lchashlar amalga oshiriladi. Fon elektroliti sifatida bir qancha turli miqdor va tabiatga 

эga bo‘lgan fon elektrolitlaridan foydalandik: 0,1-0,4 M KCl, KJ, CH3COONa.3H2O eritmalari. 

Fon elektrolit sifatida ishlatilayotgan ushbu eritmalar tegishli tuzlarni bidistillangan suvda eritish 

orqali va bufer eritmalarni analitik kimyo qo‘llanmasidan foydalanib tayyorlandi[4]. Olingan 

natijalar 1 va 2-jadvallarda keltirilgan. 

1-jadval 
Qo’rg’oshin ionini Cu(II) ishtirokida birgalikda aniqlashda fon elektrolitining ta’siri  

(t.o.=2,5 mkA, tn= 90 s, CPb= 0,3Pb mg / dm3, CCu= 0,25 mg / dm3) 

 

Fon elektroliti tabiati va 

konsentratsiyasi 

E 1/2 

Pb Cu(II) 

E 1/2, mV Id, mkA Yem, mV Id, mkA 

0.1 M KCl -400 3.1 -250 2.5 

0,1 M KJ -450 3.7 -400 2.7 

0,5 M CH3COONa*3H2O -470 4.0 -420 3.0 

2-jadval 

Britton-Robinson buferining turli xil pH  

qiymatlarini qo’rg’oshin va mis(II) ionini analitik signaliga ta’siri  

(t.K.=2,5 mkA, ty= 90 s, CPb= 0,3 mg / dm3, CCu= 0,25 mg / dm3) 

   

Topildi Pb, Cu(II) (P=0,95; n=3) 

pH 3,55 4,49 4,89 

Id, mm (Pb) 6 7 6.5 

Id, mm (Cu) 7 8,7 8,5 

 

Olingan natijalardan ko‘rinib turibdiki, qo’rg’oshin va mis(II) ionini aniqlashda eng 

maqbul fon elektroliti 0,5 M CH3COONa.3H2O hamda pH=4,49 ekan. Biz keyingi ishlarimizda 

aynan shu pH=4,49 sharoitda 0,5 M CH3COONa.3H2O fon elektrolitidan foydalandik. 

